
taʼminlash maqsadida”1 2025-yilning 19-iyun sanasida O‘zbekiston Respublikasi Prezidentining 

“Davlat fuqarolik xizmatini yangi yondashuvlar asosida tashkil etish hamda professional va 

natijadorlikka yoʻnaltirilgan davlat xizmatchilari korpusini shakllantirish chora-tadbirlari 

toʻgʻrisida”PF-95-sonli farmoni qabul qilindi. Ushbu normativ huquqiy hujjatlar davlat va jamiyat 

o‘rtasidagi ishonch muvozanatini mustahkamlashda yuksak malakali va intellektual salohiyati 

yuqori bo‘lgan davlat xizmatchilarini tayyorlashda  asosiy huquqiy manba bo‘lib xizmat qilmoqda. 

Prezidentimizning “Buyuk kelajagimizni mard va oliyjanob xalqimiz bilan birga quramiz” 

g‘oyasi bilan boshlangan keng qamrovli islohotlar, davlat va jamiyat o‘rtasidagi o‘zaro 

munosabatlarni sifat jihatidan yangi bosqichga olib chiqmoqda. Bu islohotlarning markazida inson 

uning qadr-qimmati va manfaatlarining ustuvorligini oshirish, fuqarolarning huquq va erkinlarini 

himoya qilishni kafolatlash, jamiyatda ijtimoiy ishonchning barqarorligini mustahkamlash 

maqsadlari turibdi. 

Ijtimoiy hayotdagi ushbu o‘zgarishlar doirasida ijtimoiy-siyosiy institutlar o‘rtasidagi 

hamkorlik mehanizmlari takomillashib, jamiyat a’zolarining davlat institutlariga bo‘lgan ishonchi 

va qo‘llab-quvvatlovini oshirishga xizmat qiladigan tizimli yondashuvlar kuchaymoqda. Buning 

oqibatida O‘zbekiston jamiyati rivojlanishning sifat jihatidan mutlaqo yangi, davlat va jamiyat 

o‘rtasidagi ishonch muvozanati mustahkamlanayotgan davrga kirib bormoqda. 

Annotatsiya:Mazkur maqolada ijtimoiy-ma’naviy jarayonlar va kadrlar salohiyati o‘rtasidagi 

o‘zaro dialektik bog‘liqlik chuqur tahlil qilinadi. Jamiyat taraqqiyotida ma’naviy muhitning o‘rni, 

uning inson kapitalini shakllantirishdagi ahamiyati hamda kadrlar salohiyatining ijtimoiy 

rivojlanishga ta’siri ilmiy-nazariy asosda yoritib beriladi. Shuningdek, ijtimoiy-ma’naviy 

qadriyatlar, ta’lim tizimi, madaniy meros va innovatsion yondashuvlarning malakali kadrlarni 

shakllantirishdagi o‘rni tahlil qilinadi. Maqolada ijtimoiy jarayonlarning dinamik rivoji kadrlar 

sifatiga bevosita ta’sir ko‘rsatishi, o‘z navbatida, yetuk va salohiyatli kadrlar jamiyatning ma’naviy-

axloqiy darajasini yuksaltirishda muhim omil ekanligi asoslab berilgan.Bundan tashqari, 

globallashuv sharoitida ma’naviy tahdidlar, axborot oqimining keskin ortishi va zamonaviy talablar 

kadrlar tayyorlash tizimiga yangi yondashuvlarni talab qilayotgani ko‘rsatib o‘tiladi. Ijtimoiy-

ma’naviy muhitning sog‘lomligi kadrlarning intellektual, axloqiy va kasbiy jihatdan barkamolligini 

ta’minlashda asosiy omillardan biri sifatida talqin etiladi. Tadqiqot davomida davlat siyosati, 

ta’lim-tarbiya tizimi va fuqarolik jamiyati institutlarining bu jarayondagi o‘rni ham yoritilgan. 

Mazkur ishda ijtimoiy-ma’naviy jarayonlar va kadrlar salohiyati o‘rtasidagi uzviylik, ularning 

o‘zaro ta’siri hamda dialektik rivojlanish qonuniyatlari ochib berilib, ushbu yo‘nalishda amaliy 

taklif va tavsiyalar ishlab chiqilgan. 

Kalit so‘zlar:ijtimoiy jarayonlar, ma’naviy muhit, kadrlar salohiyati, dialektik bog‘liqlik, 

inson kapitali, ta’lim tizimi, innovatsiya, globallashuv, ma’naviy qadriyatlar, ijtimoiy taraqqiyot, 

axloqiy rivojlanish, kadrlar tayyorlash. 
 

ozirgi globallashuv va axborotlashuv jarayonlari jadallashgan davrda jamiyat taraqqiyoti ko‘p 

jihatdan ijtimoiy-ma’naviy muhitning holati hamda inson kapitalining rivojlanish darajasiga 

bevosita bog‘liqdir. Har qanday davlatning barqaror rivoji, uning iqtisodiy qudrati va ijtimoiy 

farovonligi, avvalo, yetuk, bilimli, tashabbuskor va yuksak ma’naviyatga ega bo‘lgan kadrlar 

salohiyati bilan belgilanadi. Shu bois ijtimoiy-ma’naviy jarayonlar va kadrlar salohiyati o‘rtasidagi 

o‘zaro dialektik bog‘liqlikni ilmiy jihatdan o‘rganish dolzarb masalalardan biri hisoblanadi. 

Ijtimoiy-ma’naviy jarayonlar jamiyatning axloqiy qadriyatlari, madaniy merosi, dunyoqarashi 

va ijtimoiy ongini shakllantiruvchi muhim omil sifatida namoyon bo‘ladi. Mazkur jarayonlar 

insonning shaxs sifatida kamol topishida, uning ijtimoiy faolligi va mas’uliyatini oshirishda hal 

qiluvchi rol o‘ynaydi. O‘z navbatida, kadrlar salohiyati – bu jamiyatning intellektual, kasbiy va 

ma’naviy imkoniyatlarini mujassam etgan tizim bo‘lib, u ijtimoiy rivojlanishning asosiy 

harakatlantiruvchi kuchlaridan biridir.Bugungi kunda ta’lim tizimini modernizatsiya qilish, 

innovatsion yondashuvlarni joriy etish, yoshlarning ijodiy va tanqidiy fikrlash qobiliyatini 

rivojlantirish orqali raqobatbardosh kadrlar tayyorlash masalasi ustuvor yo‘nalishga aylanmoqda. 

Shu nuqtai nazardan, ijtimoiy-ma’naviy muhitning sog‘lomligi va barqarorligi kadrlar salohiyatini 

yuksaltirishda muhim shartlardan biri sifatida qaraladi. Chunki ma’naviy barkamol shaxsni 

shakllantirmasdan turib, yuqori malakali mutaxassisni tarbiyalash mushkuldir. 

Mazkur maqolaning asosiy maqsadi ijtimoiy-ma’naviy jarayonlar va kadrlar salohiyati 

o‘rtasidagi o‘zaro dialektik munosabatlarni tahlil qilish, ularning jamiyat taraqqiyotidagi o‘rnini 

ochib berish hamda ushbu yo‘nalishda samarali mexanizmlarni aniqlashdan iborat. 

Ijtimoiy-ma’naviy jarayonlar va kadrlar salohiyati o‘rtasidagi o‘zaro dialektik bog‘liqlik 

jamiyat taraqqiyotining muhim qonuniyatlaridan biri hisoblanadi. Dialektik yondashuvga ko‘ra, bu 

ikki omil bir-birini inkor etmaydi, aksincha, o‘zaro ta’sir va rivojlanish jarayonida uyg‘unlashib 

boradi. Ya’ni, jamiyatdagi ma’naviy muhit qanchalik yuksak bo‘lsa, unda shakllanayotgan 

kadrlarning sifat darajasi ham shunchalik yuqori bo‘ladi. O‘z navbatida, yetuk va malakali kadrlar 

jamiyatning ma’naviy-axloqiy darajasini yanada rivojlantirishga xizmat qiladi.Avvalo, ijtimoiy-

ma’naviy jarayonlarning mohiyatiga to‘xtaladigan bo‘lsak, ular jamiyatda shakllanadigan 

qadriyatlar tizimi, axloqiy me’yorlar, madaniy an’analar va ijtimoiy ongning rivojlanish darajasini 

o‘z ichiga oladi. Bu jarayonlar insonning dunyoqarashi, fikrlash tarzi va hayotiy pozitsiyasini 

belgilaydi. Aynan shu omillar asosida shaxsning kasbiy faoliyati, mas’uliyati va jamiyat oldidagi 

burchiga bo‘lgan munosabati shakllanadi. Demak, ijtimoiy-ma’naviy muhit – bu kadrlar 

salohiyatining shakllanishida asosiy poydevor vazifasini bajaradi. 

Kadrlar salohiyati esa jamiyatning intellektual va kasbiy resurslari majmui sifatida qaraladi. U 

nafaqat bilim va ko‘nikmalar darajasi, balki shaxsning ijodkorligi, tashabbuskorligi, ijtimoiy 

faolligi va ma’naviy yetukligini ham o‘z ichiga oladi. Zamonaviy sharoitda kadrlar salohiyati 

innovatsion rivojlanishning asosiy omiliga aylanib bormoqda. Shu bois, ta’lim tizimi orqali nafaqat 

bilim berish, balki ma’naviy-axloqiy tarbiyani kuchaytirish ham muhim ahamiyat kasb 

etadi.Ijtimoiy-ma’naviy jarayonlar va kadrlar salohiyati o‘rtasidagi dialektik bog‘liqlikni ta’lim 

tizimi misolida yaqqol ko‘rish mumkin. Ta’lim muassasalari nafaqat bilim beruvchi, balki shaxsni 

ma’naviy jihatdan kamol toptiruvchi ijtimoiy institut sifatida faoliyat yuritadi. Bu yerda yoshlar 

milliy va umuminsoniy qadriyatlar asosida tarbiyalanadi, ularning mustaqil fikrlash, tahlil qilish va 

qaror qabul qilish qobiliyatlari rivojlantiriladi. Natijada jamiyat uchun zarur bo‘lgan raqobatbardosh 

va yetuk kadrlar shakllanadi. 

Bundan tashqari, globallashuv jarayonlari ijtimoiy-ma’naviy muhitga ham, kadrlar 

salohiyatiga ham sezilarli ta’sir ko‘rsatmoqda. Axborot texnologiyalarining rivojlanishi natijasida 

turli madaniyatlar, g‘oyalar va qarashlar o‘rtasida keskin almashinuv yuz bermoqda. Bu esa bir 

tomondan yangi imkoniyatlar yaratgan bo‘lsa, ikkinchi tomondan ma’naviy tahdidlarni ham keltirib 

chiqarmoqda. Shunday sharoitda kadrlar salohiyatini rivojlantirishda ularning tanqidiy fikrlash, 

axborotni saralash va mustaqil xulosa chiqarish ko‘nikmalarini shakllantirish muhim vazifaga 

aylanadi.Shuningdek, davlat siyosati va fuqarolik jamiyati institutlari ham mazkur jarayonda 

muhim rol o‘ynaydi. Ijtimoiy-ma’naviy muhitni sog‘lomlashtirishga qaratilgan islohotlar, yoshlar 

siyosati, ta’lim va tarbiya tizimidagi yangilanishlar kadrlar salohiyatini oshirishga xizmat qiladi. 

Ayniqsa, yosh avlodni vatanparvarlik, milliy g‘urur va umuminsoniy qadriyatlar ruhida tarbiyalash 

orqali jamiyatning barqaror rivojlanishiga erishish mumkin. 

Yuqoridagi tahlillar shuni ko‘rsatadiki, ijtimoiy-ma’naviy jarayonlar va kadrlar salohiyati 

o‘rtasidagi o‘zaro dialektik bog‘liqlik jamiyat taraqqiyotining muhim omillaridan biridir. Mazkur 

ikki tushuncha bir-birini to‘ldiradi, rivojlantiradi va o‘zaro ta’sir jarayonida yangi sifat 

bosqichlariga ko‘tariladi. Ya’ni, sog‘lom va barqaror ma’naviy muhit yetuk, bilimli va mas’uliyatli 

kadrlarni shakllantirsa, yuqori salohiyatga ega kadrlar esa jamiyatning ma’naviy-axloqiy darajasini 

yanada yuksaltiradi.Zamonaviy globallashuv sharoitida ushbu o‘zaro bog‘liqlikning ahamiyati 

yanada ortib bormoqda. Chunki axborot oqimining keskin kuchayishi, turli g‘oyaviy ta’sirlarning 

kengayishi kadrlarning nafaqat kasbiy, balki ma’naviy jihatdan ham yetuk bo‘lishini talab etadi. 

Shu nuqtai nazardan, ta’lim-tarbiya tizimini takomillashtirish, yoshlarning intellektual va axloqiy 

salohiyatini oshirish, milliy va umuminsoniy qadriyatlarni uyg‘unlashtirish dolzarb vazifalardan biri 

bo‘lib qolmoqda. 

Bu yo‘nalishda olib borilayotgan tizimli islohotlar natijasida raqobatbardosh, mustaqil 

fikrlaydigan, yuksak ma’naviyatli kadrlar tayyorlash imkoniyati kengayadi.Umuman olganda, 

ijtimoiy-ma’naviy jarayonlar va kadrlar salohiyati o‘rtasidagi dialektik uyg‘unlikni ta’minlash 

jamiyatning barqaror rivojlanishi, milliy taraqqiyot va kelajak avlod kamoloti uchun mustahkam 

asos bo‘lib xizmat qiladi. 

4-shu’ba: 

Annotatsiya. Mazkur maqolada missionerlikning xalqaro va mintaqaviy munosabatlarga 

taʼsiri haqida fikr yuritilgan. Shuningdek, maqolada globallashuv sharoitida missionerlik harakati 

nafaqat insonlarning eʼtiqodiga, balki turli din, millat va elatlarning hamjihatligiga raxna 

solayotganligi ilmiy jihatdan yoritilgan.  

Kalit so‘zlar: missionerlik, ma’naviyat, prozelitizm, globallashuv, mafkura, tahdid, 

konfessiya, xalqaro. 
 

ugungi kunda zamonaviy missionerlikni belgilangan maqsadlari mohiyatini har tomonlama 

oʻrganishni, ijtimoiy – gumanitar fanlar nuqtayi nazaridan asoslab berishni taqozo etmoqda. 

Globallashuv sharoitida missionerlik harakati nafaqat insonlarning eʼtiqodiga, balki turli din, 

millat va elatlarning hamjihatligiga raxna solmoqda. Ayniqsa, jahon geosiyosiy 

maydonidagi oʻzgarishlar, globallashuv jarayonlarining tobora avj olishi dunyo jamoatchiligidan 

tinchlik va barqarorlikni saqlashda muntazam ogoh, sezgir hamda hushyor boʻlishni talab etmoqda. 

Bunday murakkab sharoitda tinchlik, barqarorlikni asrash, mustaqillikni mustahkamlash har bir 

davlat oldida turgan ustuvor vazifalardan biri boʻlib qolmoqda. Zero, bugungi kunda dunyo 

miqyosida gʻoyaviy-mafkuraviy tahdidlarning kuchayishi tahlikali vaziyatni tobora avj olishga 

zamin yaratmoqda. Mana shunday bir sharoitda tinchlik, barqarorlikni saqlashda missionerlik va 

prozelitizm kabi yot oqimlar taʼsiriga adashib kirib qolgan yoshlarimiz tarbiyasiga eʼtibor qaratish, 

jaholatga qarshi maʼrifat bilan kurash muhim ahamiyat kasb etayotir. 

Globallashuv sharoitida gʻarbdagi siyosiy, harbiy kuchlarning dunyoviy gegemonlikka 

intilishlarini kuchayishi avj olayotganligini taʼkidlash urinli. Missionerlik tarafdorlarini ayrim 

siyosiy markazlar bilan oʻzaro yaqin aloqalar oʻrnatishga intilishi ularga yangi imkoniyatlarni 

qoʻllashga sharoit yaratmoqda. Missionerlik globallashuv sharoitida maʼnaviy-mafkuraviy tahdid 

vositasi boʻlib, eng avvalo jahondagi muayyan siyosiy kuchlarning geopolitik maqsad 

manfaaatlariga yoʻnaltirilgan holatda olib borilmoqda[1]. Natijada, qudratli siyosiy markazlar 

taʼsiridagi zamonaviy axborot texnologiyalari va kommunikatsiya vositalari muayyan mintaqa va 

mamlakatlarni ongli ravishda “nishonga olib”, mavjud siyosiy rejim bilan fuqarolar oʻrtasiga nifoq 

solishga intilmoqda. 

Bugungi kunda globallashuvning shiddatli tus olishi dunyo miqyosida missionerlik va 

prozelitizmni tobora kuchayotganligini kuzatish mumkin. Mana shunday bir sharoitda mazkur 

illatlarga qarshi kurashda tinchlik, barqarorlikni saqlashda maʼnaviyat va maʼrifatga eʼtibor qaratish 

muhim ahamiyat kasb etadi. Bu haqda fikr yuritganda, Prezidentimiz Shavkat Mirziyoev qayd 

